
                                                      Ներածություն  

Մարդկային հասարակության կարևորագույն խնդիրներից են բնության մեջ 

գոյություն ունեցող էկոլոգիական օրենքների իմացության հիման վրա բնության 

խելամիտ օգտագործումն ու պահպանումը։  Մարդկության տունը Երկիր 

մոլորակն է, որն այսօր խնամքի և պահպանության կարիք ունի։                                                                                                                        

Էկոլոգիական դաստիարակությունն ու էկոլոգիական կրթությունը ներկա 

ժամանակներում գոյապահպանման պահանջ է։ Այսօր մասնագետները 

կարևորելով էկոլոգիական կրթությունը կատարում են բազմաթիվ 

հետազոտություննր։  Կրթական տարբեր ոլորտներում ներառված է էկոլոգիական 

կրթությունը , որի նպատակն է  ձևավորել էկոլոգիական գիտակցություն։ 

Դպրոցներում  աշակերտների էկոլոգիական դաստիարակության խնդրում շատ 

կարևոր է արտադասարանական պարապմունքների   և էքսկուրսիաների  

կազմակերպումը, որի ընթացքում աշակերտների մոտ զարգանում է սեր՝ դեպի 

բնությունը, հետաքրքրություն է առաջանում մոտիկից ավելի լավ ճանաչել 

բնությունը, մասնակցել բնության պահպանության խնդիրների լուծմանը: 

Էկոլոգիական դաստիարակությունը պետք է լինի շարունակական, քանի որ  

էկոլոգիական խնդիրները բազմաթիվ են, որոնք պահանջում են հրատապ լուծում 

և ամբողջ մարդկության ջանքերը։ Այլ կերպ՝ դրանց անվանում են 

համամոլորակային էկոլոգիական հիմնախնդիրներ։  Յուրաքանչյուրիս 

քաղաքական պարտքն է պահպանել բնությունը, վերականգնել խաթարված 

էկոլոգիական համակարգերը։ Բայց մեզանից ամեն մեկը ավելի քիչ միջոցներ ու 

հնարավորություններ ունի , քան ամբողջ համայնքը, պետական կառույցները, 

միջազգային կազմակերպությունները։ Անձի  էկոլոգիական  կրթությունը, 

մշակույթը օբյեկտիվ անհրաժեշտություն է, որը բխում է մարդ-հասարակություն-

բնություն փոխազդեցության պահանջներից։ Մարդկային հասարակությունը իր 

զարգացման ներկա փուլում բախվել է էկոլոգիական գլոբալ խնդիրների հետ: 

Շատ փիլիսոփաներ,գիտնականներ, քաղաքագետներ, իրենց աշխատությունն 

երում վերլուծում են պատճառները և ելք են որոնում էկոլոգիական ճկնաժամից 

դուրս գալու համար: Բնապահպանական խնդիրների լուծման համար բավարար 

չէ բնօգտագործման գործընթացների իրավական և տնտեսական կարգավորումը, 

այլ անհրաժեշտ է մարդկային գործունեության մեջ նոր արժեքանորմատիվային 

հարաբերությունների յուրացում,որը հնարավորություն է ստեղծում էկոլոգիական 

աշխարհայացքի ձևավորման համար:  Կարելի է ասել,որ դաստիարակությունը 

կոչված է ոչ միայն անցյալի արժեքները փոխանցելու, այլև դպրոցականներին 

նախապատրաստելու ապագայի ստեղծագործական ընկալմանն ու կերտմանը: 

Դաստիարակությունը առաջին հերթին պետք է ապահովի համապատասխան 

ունակությունների, արժեքային կողմնորոշումների, վարքագծի և բնություն 

աշխարհի նկատմամբ պատասխանատու վերաբերմունքի ձևավորումը: 

        Ներկա ժամանակում գնալով խորանում են ինչպես գլոբալ, այնպես էլ 

տարածաշրջանային և տեղային բնապահպանական հիմնախնդիրները, որոնք 

արտահայտվում են հասարակության և բնության կապերի համակարգում 

հակասությունների սնմամբ:   

Էկոլոգիական դաստիարակության նպատակն է՝      

               Ապահովել մարդու և հասարակության անընդմեջ համալիր, միասնական 

էկոլոգիական գիտելիքների մատուցումը։ 

1. Նպաստել էկոլոգիական դաստիարակության և կուլտուրայի ձևավորմանը, 

մարդու, հասարակության ու շրջակա բնական միջավայրի 

փոխներգործությունների ներդաշնակմանը, համակողմանիորեն զարգացած 

անձի ձևավորմանը:       

2. Մարդկությանը ազատագրել բնության ուժերի դեմ պայքարողի՝ բնության 

տիրակալի բարդույթից:   

Էկոլոգիական դաստիարակության խնդիրները 

Ա. դպրոցականների կողմից  այն  առաջատար  գաղափարների  և հիմնական  

հասկացությունների  և  գիտելիքների յուրացումը,  որոնց հիման  վրա  բնության  

օրենքներին համապատասխան որաշակիացվում է  մարդու ներգործությունը բնության 

վրա 

Բ. բնության սոցիալ-տնտեսական, առողջարահիգենիկ և հոգևոր գեղագիտական 

արժեքների իմացությունը 

Գ. սովորողների բնաճանաչողական ընդունակությունների, բնապահպանական 

կարողությունների և  հմտությունների ձևավորումը և զարգացումը, 

Դ. բնական միջավայրի ստեղծագործական վերափոխման ունակությունների մշակումը՝ 

բնության հավասարակշռությունը վերականգնելու առումով, բնապահպանական 

գաղափարների քարոզչությունը 

Ե.  բնության նկատմամբ ակտիվ դիրքորոշման, վարքի նորմաների պահպանումը, 

պարտքի և պատասխանատվության զգացման պատվաստումը: 

                                     Գրականության ակնարկ 

         Մի շարք գիտնականներ (Վ.Ա. Կոպտյուգ, Ի.Դ. Լապտեև, Ն.Դ.Ռեյմերս) 

էկոլոգիական հիմնախնդիրներն են համարում՝ 

1. կենսոլորտային կենսաբազմազանության կրճատումը, 

2. մարդկանց առողջական վիճակի վատացումը, 

3. շրջակա միջավայրի աղտոտումը արդյունաբերական թափոններով,  լրացուցիչ 

էներգիայով և տեղեկատվությամբ, 

4. կենսոլորտի կենսաբազմազանության կրճատումը: 

Նշված հիմնախնդիրները չեն կարող շրջանցել կրթության ոլորտը: 

          Դիտարկելով մարդու էկոլոգիական աշխարհայացքի և էկոլոգիական 

մշակույթի խնդիրը՝  մենք անցնում ենք նրա հոգևոր ներաշխարհը,ներխուժում 

նրա՝ հասարակության հետ ունեցած հարաբերությունների ոլորտը, ընդհարվում  

նրա պարտականությանը՝ նրա այսօրվա իր վարքագիծը ստորադասելով ապագա 

սերունդների ապահովման խնդիրը: 

         Գիտամանկավարժական գրականության մեջ բնապահպանական 

դաստիարակության նպատակը սահմանվում է . 

1. Բնության ,նրա հարստության,շրջակա միջավայրի նկատմամբ  խնայողական և 

հոգատար վերաբերմունքի ձևավորում: 

2. Անձի ակտիվ կենսադիրքի մշակում, որը դրսևորվում է բնության նկատմամբ 

գիտակցական վերաբերմունքի մեջ, որպես ամենօրյա վարքի կանոն: 

       Սակայն այս սահմանումները լիարժեքորեն չեն արտահայտում էկոլոգիական 

դաստիարակության բովանդակությունն ու նպատակը:  

        Դպրոցականների էկոլոգիական դաստիարակության գործընթացն 

իրականացնելու համար անհրաժեշտ է հաշվի առնել նրա 

առանձնահատկությունները. 

ա) բազմատեսանկյունությունը  

 բ) համալիրությունը 



 
6 

 

գ) անձնային-անհատական բնույթը: 

       Այսպիսով էկոլոգիական դաստիարակությունն ուղղված է դպրոցականների 

մեջ բնության, շրջակա  միջավայրի մասին հասկացությունների ձևավորմանը, 

գիտելիքների հարստացմանը, բնության հետ ներդաշնակվելու  ձգտման 

որակների դաստիարակման, դա էլ իր հերթին հարստացնում  և ապահովում է 

ընդհանուր դաստիարակության ողջ գործընթացը: Այն պետք է իրականացնել 

սկսած վաղ մանկական տարիքից՝ ընտանիքում, նախակրթական 

հաստատություններում, հանրակրթական դպրոցներում և արտադպրոցական 

հիմնարկներում: 

         Դպրոցականների էկոլոգիական դաստիարակության իրականացման 

առաջնային  գործոնը  էկոլոգիական  կրթությունն է, որը  տրվում  է ուսումնական 

առարկաների՝ բնագիտության, բուսաբանության, կենսաբանության, 

աշխարհագրության,  գրականության  և  այլ առարկաների միջոցով: 

      Գիտատեխնիկական առաջընթացի ներկա ժամանակաշրջանը, որը առաջ է 

բերել բնության հավասարակշռության աննախադեպ խախտումներ, կենսոլորտի 

հետագա զարգացումը կախման մեջ է դնում մարդուց: Այսօր, առավել քան 

երբևիցե, մարդկությանը անհրաժեշտ է ազատագրվել բնության ուժերի դեմ 

պայքարողի՝ բնության տիրակալի բարդույթից:  Գիտնականների կարծիքով, 

էկոլոգիական կրթությունն ու դաստիարակությունը այն հիմնական ոլորտներն են, 

որով հնարավոր է փոխել մարդու կողմից բնության նկատմամբ այդպիսի 

մոտեցումը, և որի շնորհիվ մարդը կարող է հասնել աշխարհի կայուն զարգացման: 

Ժամանակակից աշխարհը ապրում է իր զարգացման ծանր շրջանը: Շրջակա 

միջավայրի վիճակի այդպիսի գիտակցումը գիտելիքների տարբեր 

բնագավառների մասնագետներին բերեց այն եզրակացության, որ էկոլոգիական 

ճգնաժամը, ըստ էության, կրում է աշխարհայացքային, հոգևոր-բարոյական բնույթ: 

Իսկ դա նշանակում է, որ էկոլոգիական աղետի վիճակից դուրս գալու առաջին 

պայմանը սովորողների մոտ բնության անաչառության վերաբերյալ ունեցած 

պատկերացման և բնությունը, որպես զուտ կենսապահովման միջոց դիտարկելու 

արժեքային կողմնորոշման վերափոխումն է: 

     Այսօր ընտանիքի, նախադպրոցական հաստատությունների, դպրոցի խնդիրը 

պետք է լինի երեխայի գիտակցությանը հասցնել այն գաղափարը, որ 

յուրաքանչյուր մարդ բնության հետ կապված է անտեսանելի թելերով և լրիվ 

կախված է նրանից ոչ միայն կենսաբանական, այլև հոգևոր առումով և պետք է 

նրանից ընդօրինակի ներդաշնակությունը, ռիթմը, համաչափությունը, 

նպատակահարմարությունը, բարությունը և այլն, որպեսզի նրանք գիտակցեն, որ 

իրենցից յուրաքանչյուրը բնության մի մասնիկ է և պետք է ենթարկվի այն կարգ ու 

կանոնին, որը տիրում է բնության մեջ: Շրջակա միջավայրը բոլոր մարդկանց 

հոգածության առարկան պետք է լինի, և նրա բարեհաջող վերականգնման համար 

բոլորը անձնական պատասխանատվություն են կրում: 

         Էկոլոգիական դաստիարակությունը դպրոցում կազմակերպում  են  ակտիվ  

ուսուցման  մեթոդներով:  Դասի  կազմակերպման  հիմնական  ձևը  տեսական  և  

գործնական պարապմունքներն են։ Ուսուցման  ձևերից են՝  

արտադասարանական  պարապմունքները, միջոցառումները, արշավները,  

էքսկուրսիաները, բուսաբանական և կենդանաբանական այգիները,  

արգելավայրեր և արգելոցներ։ Տարրական դասարաններում երեխաները  

էկոլոգիական գիտելիքներ  ստանում  են շրջակա  միջավայր,  մայրենի  լեզվի  

դասերի  ընթացքում: Ավելի  բարձր  դասարաններում  բնագիտությունից, իսկ  

յոթերորդ  դասարանից  սկսած՝ կենսաբանությունից,  քիմիայից, ֆիզիկայից,  

աշխարհագրությունից։ Ցածր դասարաններում երեխաները մշակում են  

սենյակային բույսեր,  սովորում  են՝  ինչպես մշակել ծաղկամանում իրենց  

աճեցրած բույսերին։ Նրանք  ջրում  են  բույսերին,  ազատում  են  մոլախոտերից, 

ցողում  են  ջրով,  պարարտացնում  են, փխրեցնում  են  հողը։  Երեխան  տեսնում  

է  իր  մշակած  բույսի  աճն ու  զարգացումը, առաջին ծաղիկների  բացվելը,  

պտուղների  զարգացումն  ու  հասունացումը,  սկսում  է սիրել  բույսերին ու  

բնությունը։ Ձևավորվում է  սեր՝ գեղեցիկի  նկատմամբ, ցուցաբերում  է  հոգատար  

վերաբերմունք  իր և  ուրիշի  աշխատանքի  նկատմամբ։  

 Էկոլոգիական գիտակցություն հասկացության ներբովանդակային բնութագիրը 

փորձել են տալ ռուս գիտնականներ Ս. Դ. Դերյաբոն, Ե.Խ. Եվտուշենկոն, Ի.Դ. 

Զվերևը և ուրիշներ: Նրանցից յուրաքանչյուրը տվել է էկոլոգիական 

գիտակցություն հասկացության առանձին բաղադրիչների գիտական 

բնութագրումը, սակայն մինչ այսօր այդ հասկացությանը լիարժեք սահմանում չի 

տրված, և հիմնահարցը կարիք է զգում խոր գիտական բացահայտման:  

       Էկոլոգիական գիտակցություն հասկացությունը կարևոր աշխարհայացքային 

դեր է կատարում:  Երկար տարիների մանկավարժական փորձից և գիտական 

հետազոտությունների արդյունքներից՝ փորձենք տալ Էկոլոգիական 

գիտակցության հասկացության սահմանումը: Էկոլոգիական գիտակցությունը 

հոգեկան երևույթ է, որն իրենից ներկայացնում է անձի՝ մարդ-բնություն-

հասարակություն հարաբերակցության, նրանց բազմաբնույթ կապերի, շարժման ու 

փոխներգործության օրենքների, օրինաչափությունների մասին գիտելիքների, 

հայացքների, համոզմունքների համակարգը և որը հիմք է ծառայում բարոյական 

վարքի արժեքային դիրքորոշումների, բնության ընկալման, բնապահպանական ու 

բնաճանաչողական ընդունակությունների, վարքագծի ձևավորման համար: 

Էկոլոգիական գիտակցությունը ձևավորվում է ոչ միջնորդավորված՝ 

տարերայնորեն և միջնորդավորված՝ նպատակադրված դաստիարակության ու 

կրթության միջոցով: 

       Անձնային տեսանկյունով՝ էկոլոգիական աշխարհայացքը ձևավորվում է անձի 

էկոլոգիական գիտակցության ձևավորման և նրա կողմից էկոլոգիական 

կուլտուրայի յուրացման գործընթացում, որը հիմնված է մարդու կողմից 

հասարակություն-բնություն համակարգում իր տեղի և նրա դիալեկտիկական 

զարգացման իմացության վրա, և, որպես հոգեկան արտակարգ երևույթ, 

անմիջապես կապված է սուբյեկտի սոցիալական գործունեության հետ: 

      Էկոլոգիական բնույթի գործողություններում մարդու մոտ ձևավորվում են 

աշխարհի մասին ընդհանուր պատկերացումներ, որոնց շնորհիվ նա ճշգրտում է 

իր տեղը բնության մեջ: Այս գործընթացում կարևոր դեր է խաղում անձի «մարդ-

բնություն-հասարակություն համակարգի մասին եղած հայացքների համակարգը, 

որտեղ վճռական և կարգավորող գործոնն անհատի արժեքային վերաբերմունքն 

է: Բնության և հասարակության միջև եղած ներդաշնակ հարաբերությունների 

ձևավորումը պահանջում է ներդաշնակ զարգացած անհատի 

դաստիարակությունը, որն իր հերթին պահանջում է աշխարհայացքի 

էկոլոգիականացում:   

     Էկոլոգիական դաստիարակության գործընթացի իրականացման համար 

կարևոր դեր է խաղում անձի ակտիվ կենսադիրքորոշումը, որը միայն բնության 

մասին եղած որոշակի հայացքների միասնությունը չէ, այլ գոյություն ունի հարցի 

առարկայական կողմը, և այն անառարկելիորեն առնչվում է մարդու անմիջական 

գործունեության հետ՝ կապված մարդ-բնություն-հասարակություն համակարգում 

եղած փոփոխությունների օպտիմալացման հետ: 

 Բնության պահպանության կարողությունների և հմտությունների ձևավորումն իր 

մեջ դաստիարակչական մեծ բովանդակություն է պարունակում: 

       Էկոլոգիական դաստիարակության կարևոր գործոն է համարվում նաև անձի 

կողմից բնության և հասարակության փոխհարաբերության՝ սոցիալ-էկոլոգիական 

իդեալի ըմբռնումը, որն իր հերթին ենթադրում է բարոյակամային որակների, 

համոզմունքների, բնության նկատմամբ պատասխանատվության ձևավորում: 

Էկոլոգիական դաստիարակության խնդիրը բազմասպեկտ է (բազմատեսանկյուն), 

և նրա բացահայտման մեթոդաբանական հիմքը համարվում է աշխարհայացքը: 

Հաշվի առնելով բնակլիմայական պայմանները, տեղային ավանդույթներն ու 

սովորույթները, էկոլոգիական գիտակցության ամբողջական ուսումնասիրումը և 

բնութագրումը՝ հնարավորություն կտան ավելի նպատակային կազմակերպել 

էկոլոգիական կրթությունը: Էկոլոգիական դաստիարակությունը,որպես 

դաստիարակության ընդհանուր համակարգի բաղադրամաս, ուղղված է 

դպրոցականների համակողմանի զարգացմանը և գիտական աշխարհայացքի 

ձևավորմանը, այնքանով, որ այն անձի գիտակցության և հոգևոր միասնության 

հիմքն է, քանի որ հայեցակարգային առումով մտնում է անձի գիտական 

աշխարհայացքի կառուցվածքի մեջ: Անձի համակողմանի զարգացման բարդ 

հյուսվածքում գիտական աշխարհայացքի ձևավորումն ունի իր առանձնահատուկ 

դերը և հնարավորություն է տալիս նրան վերախմբավորելու մարդու բազմապիսի 

կենսափորձը սոցիալական ակտիվ կենսադիրքի շուրջ՝ գործնական, իմացական, 

հոգևոր և հուզագնահատողական նպատակով, ինչպես նաև որոշում է անձի 

ուղղվածության բնույթը: 

 Գիտական աշխարհայացքի ձևավորման գործընթացը,որպես  

դաստիարակության հիմք, կոչված է ամրապնդելու անհատի էկոլոգիական 

դաստիարակության բազան, կարելի է ասել, որ սոցիալ-էկոլոգիական իդեալը, 

որպես բնական միջավայր և հասարակության փոխազդեցության վերաբերյալ 

որոշակի կացություն, մտնում է անձի աշխարհայացքի բովանդակության մեջ: 

Գիտական աշխարհայացքի տարրերի թվին են պատկանում արժեքային 

կողմնորոշումները: Այդպիսի սոցիալական նշանակություն է ստանում նաև 

վերաբերմունքը դեպի բնությունը և նրա արժեքավորումը, այդ թվում մարդու 

տարաբնույթ պահանջմունքների բավարարումը՝ իմացական, բարոյական, 

գեղագիտական, գործնական և այլն: Մարդու կենսափորձը և արժեքային 

կողմնորոշումները փոխկապակցված են և բնութագրում են մարդու 

հասունացումը՝ որպես անձ: 

           

 

                                      

                                             Հետազոտության ընթացք 

 Գարնանը ΧΙ  դասարանի  աշակերտների հետ  կազմակերպեցինք  գարնանային  

ծառատունկ  դպրոցի  այգում։ Աշակերտներին միացան  նաև ծնողները: Նրանց 

կարգախոսն  էր՝  ազնվություն, պարտաճանաչություն, բարեխիղճ  վերաբերմունք  

բնության նկատմամբ։ Ծառատունկից հետո կազմակերպեցինք  <<Գրքի 

ստեղծումը>>  թեմայով  դիտումը։                                                                              

   Երեխաները իմացան՝ ինչպես են փայտից ստանում թուղթ, թղթից հետո՝  ինչպես 

են ստանում գիրք։ Աշակերտներն ավելի շատ բան իմացան բույսերի 

կարևորության  ու նշանակության մասին։  Դրանից հետո  երեխաները  որոշեցին, 

որ իրենց աշխատանքը և ուշադրությունը այգու նկատմամբ պետք է լինի 

շարունակական: Անընդհատ ջրեցին  ու խնամեցին իրենց տնկած ծառերը։ Այդ 

ընթացքում երեխաները ծանոթացան  այգում աճող մյուս բույսերի, ծառերի, թփերի 

հետ։ Դրանց  մեջ  կային շատ օգտակար բույսեր, որոնց մարդը շատ հին 

ժամանակներից սկսած օգտագործել է՝ որպես դեղաբույս։ Կային նաև բույսեր, 

որոնց մարդիկ օգտագործում են որպես սնունդ։  

         Այգում աշակերտները հանդիպեցին տարբեր տեսակի թռչունների ու 

գեղեցիկ թիթեռների։ Երեխաները սկսեցին ավելի սիրել բնությունը։ Աշնանն  

աշակերտները  որոշեցին մաքրել այգին տերևներից  ու չոր  ճյուղերից: Նրանք 

շատ մեծ ուրախությամբ մաքրեցին այգին, աշխատանքի ավարտից հետո այգին 

մաքուր էր ու բարեկարգ: Երեխաների կատարած աշխատանքը մեծ ուրախություն 

պատճառեց ուսուցիչներին ու դպրոցի շատ աշակերտների, որոնք իրենք էլ 

ցանկացան մասնակցել այդ աշխատանքներին:                              

          Հաջորդ օրը դասերից հետո երեխաները հավաքվեցին և մտածեցին՝ ինչպես 

վարվել հավաքած աղբի և բույսերի մնացորդների հետ։ Նախ աղբը 

տեսակավորեցին. թուղթը հավաքեցին առանձին աղբամանի մեջ, պոլիէթիլենային 



 
11 

 

տոպրակները, պլաստիկե շշերը՝ առանձին, բույսերի մնացորդները՝ առանձին։ 

Աշխատանքը ավարտելուց հետո  լույս ընծայեցին պատի թերթ, որտեղ 

անդրադարձան շրջակա միջավայրի հարցերին։ 

1. Աղբի խնդիրը բնապահպանական այն լուրջ խնդիրն է, որի լուծմանը կարող է 

նպաստել յուրաքանչյուրը։ 

2. Գիտակցենք  շրջակա միջավայրի նկատմամբ մեր պարտականությունները։ 

3. Կրճատենք աղբի քանակը, ամեն մի իր դեն նետելուց առաջ մտածենք։ 

4. Իմանանք շրջակա միջավայրի մասին տեղեկություն ստանալու ձևերն ու 

իրավունքները։ 

5. Պահանջենք կառավարությունից մասնակցել մեր առաջարկած էկոլոգիական 

միջոցառումներին։ 

6. Փորձենք լուծել մեր խնդիրները ինքներս։                                              

Երեխաները որոշեցին, որ պետք է նվազեցնեն պլաստիկ շշերի , պոլիէթիլենային 

տոպրակների օգտագործումը։ Որոշվեց  հավաքված թափոնները հանձնել, իսկ  

ստացած գումարով վերանորոգել դասարանը։  

Հաջորդ քայլը եղավ՝  Էքսկուրսիան դեպի անտառ՝ արտադասարանական 

պարապմունքը: 

Որոշեցինք  11-րդ դասարանի երեխաների հետ էքսկուրսիա կատարել՝ դեպի  

անտառ։                                                                                                                                    

Կազմեցինք հարցաշար և անցկացրինք հարցում։ Էքսկուրսիայի և զբոսանքի 

ժամանակ անցկացվող զրույցները, բացի իմացական գիտելիքներից, երեխաների 

մետ ձևավորեցին որոշակի վերաբերմունք բույսերի և կենդանիների նկատմամբ։                                                                                                                        

Էքսկուրսիայից առաջ կազմեցի հարցաշար, որին երեխաները պատասխանեցին 

շատ անկեղծ․ 

1. Մեր շրջապատի բույսերն ու կենդանիները ունե՞ն արդյոք պաշտպանության 

կարիք։ 

2. Կարևոր է՞ արդյոք էկոլոգիական դաստիարակությունը երեխաների համար։ 

3. Կարևո՞ր է անտառների պահպանությունը մարդկության համար։ 

4. Համարու՞մ եք ձեզ բավականին տեղեկացված էկոլոգիական խնդիրներին։ 

5. Կարևո՞ր է արդյոք  անտառային կենսաբազմազանության պահպանումը 

մարդու և բնության համար։ 

6. Անտառային հրդեհները և մասսայական անտառահատումները կարո՞ղ են 

վնաս հասցնել անտառներին։ 

7. Ի՞նչ  կառաջարկեք անտառների կենսաբազմազանությունը պահպանելու 

համար։  

 

 

N Հարց Այո /ինչու՞/ Ոչ 

/Ինչու?/ 

Այլ 

պատասխան 

1 Մեր շրջապատի բույսերն ու 

կենդանիները ունե՞ն արդյոք 

պաշտպանության կարիք։ 

 

17 հոգու 

կարծիքով բոլոր 

կենդանիներն ու 

բույսերն ունեն 

պաշտպանության 

կարիք։   

  

2 Կարևոր է՞ արդյոք էկոլոգիական 

դաստիարակությունը երեխաների 

համար։ 

 

17 հոգի 

չկարողացան 

բացատրել ՝ ինչու։   

 

  

3 Կարևո՞ր է անտառների 

պահպանությունը մարդկության 

համար։ 

 

17 հոգու կարծիքով՝ 

անտառները մեծ դեր են 

խաղում մարդու 

կյանքում և երկրագնդի 

համար 

  

4. Համարու՞մ եք ձեզ բավականին 

տեղեկացված էկոլոգիական 

խնդիրներին։ 

 

9 հոգի 

Տեղեկացված են 

8 հոգի 

Տեղեկացված 

չեն 

 

5 Կարևո՞ր է արդյոք  անտառային 

կենսաբազմազանության 

պահպանումը մարդու և բնության 

համար։ 

 

12 հոգու կարծիքով՝ 

կարևոևր է անտառային 

կենսաբազմազանության 

պահպանությունը 

 5 -ը 

չունեին հստակ 

պատասխան 

6 Անտառային հրդեհները և 

մասսայական 

13 հոգու կարծիքով մ 

տվյալ դեպքում  մեծ 

վնաս է հասցվում  

2 հոգի  2 հոգի համոզված 

չէին իրենց 

պատասխանի մեջ 

անտառահատումները կարո՞ղ են 

վնաս հասցնել անտառներին։ 

 

7 Ի՞նչ կառաջարկեք անտառների կենսաբազմազանությունը պահպանելու  

համար: 

10 հոգի առաջարկեցին՝ չկրել ծառերը: 

3 հոգի առաջարկեցին չոչնչացնել անտառային բույսերին: 

4 հոգի առաջարկեց,  որ անտառի կենսաբազմազանությունը պետք է պաշտպանվի 

բոլոր մարդկանց կողմից, մարդիկ պետք է ունենան էկոլոգիական որոշակի 

մշակույթ, որպեսզի ճիշտ վերաբերվեն անտառների կենսաբազմազանությանը։                                            

   

Աշակերտների հետ անցկացրեցինք զրույց անտառների դերի և նշանակության 

մասին //Հավելված 4// :                                                                                    

  Երեխաների մոտ արդեն կար ձևավորված էկոլոգիական մշակույթ։                                   

Էքսկուրսիայից հետո երեխաները պատասխանեցին նույն հարցերին(հարցաշարին):  

N Հարց Այո /ինչու՞/ Ոչ 

/Ինչու?/ 

Այլ 

պատասխան 

1 Մեր շրջապատի բույսերն ու 

կենդանիները ունե՞ն արդյոք 

պաշտպանության կարիք։ 

 

17 հոգու կարծիքով 

՝կենդանիներն ու 

բույսերը ունեն 

պաշտպանության 

կարիք։ 

 

  

2 Կարևոր է՞ արդյոք էկոլոգիական 

դաստիարակությունը երեխաների 

համար։ 

 

17 հոգու կարծիքով 

էկոլոգիական 

կրթությունը 

անհրաժետ է 

երեխանների համար, 

որպեսզի իրենք ճիշտ 

վերաբերմունք ցույց 

տան անտառի 

բույսերին և 

անտառում ապրող 

կենդանիներին։ 

 

  

3 Կարևո՞ր է անտառների 

պահպանությունը մարդկության 

17 հոգու կարծիքով 

անտառը մարդկանց 

համար։ 

 

համար և՜ սննդի 

աղբյուր է, և՜ 

ապրուստի միջոց, և՜ 

հանգստյան գոտի։ 

 

4. Համարու՞մ եք ձեզ բավականին 

տեղեկացված էկոլոգիական 

խնդիրներին։ 

 

17 հոգի 

տեղեկացված էր. 

նրանց կարծիքով այդ 

խնդիրները պետք է 

ավելի շատ  

մեկնաբան -վեն։ 

 

  

5 Կարևո՞ր է արդյոք  անտառային 

կենսաբազմազանության 

պահպանումը մարդու և բնության 

համար։ 

 

17 հոգի 

պատասխանեցին՝ 

այո. Նրանց 

կարծիքով օդը  Օ2-ով  

հարստացնողը, 

փոշուց  և 

միկրոօրգանիզմներից 

մաքրողն  անտառն է։   

  

6 Անտառային հրդեհները և 

մասսայական անտառահատումները 

կարո՞ղ են վնաս հասցնել 

անտառներին։ 

 

17 հոգի 

պատասխանեցին՝ 

այո: Նրանց 

կարծիքով հրդեհների 

պատճառով կարող 

են այրվել 

հարյուրավոր  

հեկտար անտառներ, 

ծխի պատճառով օդը 

կարող է աղտոտվել 

CO,  CO 2-ով: 

 

  

7 Ի՞նչ  կառաջարկեք անտառների 

կենսաբազմազանությունը 

պահպանելու համար։  

 

6 հոգի առաջարկեցին չվնասել ոչ մի 

կենդանատեսակի և բուսատեսակի. 

8 հոգի առաջարկեցին զերծ մնալ 

ծառահատումներից 

3 հոգի առաջարկեցին անընդհատ 

կատարել ծառատունկեր. 

Էքսկուրսիայի ընթացքում անդրադարձանք  մթնոլորտի աղտոտման հիմնական 

աղբյուրներին  /հավելված 1/: 

Էքսկուրսիայի ընթացքում աշակերտների կողմից հնչեցին հետաքրքիր 

առաջարկներ: 

•  Անտառների բարիքներից օգտվել չափավոր, այնպես  որ չխախտվի 

նյութերի շրջապտույտն անտառում, որը, ի վերջո, կարող է հասցնել 

անտառների ոչնչացմանը։      

• Արշավների ժամանակ աշխատել չվնասել բնությունը, խարույկը վառել 

չորացած փայտերից, իսկ վերջում համոզվել. խարույկը հանգա՞ծ է , թե՞ ոչ: 

 

Էքսկուրսիայի ընթացքում քննարկեցինք նաև հետևյալ թեմաները. 

1. Անտառների պահպանությունը: /Հավելված 2/ 

2. Կենսաբազմազանության պահպանությունը  /Հավելված 3/ 

3. Սևանի ձկնապաշարների պահպանության խնդիրը: /Հավելված 3/ 

 

Այսպիսով երեխաների մոտ  սոցիալական հարցում անցկացնելուց հետո եկա այն 

եզրակացության, որ երեխաները ձեռք բերեցին բավարար քանակի գիտելիք 

շրջակա միջավայրի , անտառի կենսաբազմազանության մասին, հասկացան  

անտառի դերն և նշանակությունը մարդկության և բնության համար։                                                       

Այնուհետև՝ հարցում իրականացրեցի ուսուցիչների հետ, անկախ 

մասնագիտությունից :  վՀարցմանը մասնակցեց  15 ուսուցիչ: 

Հարցման արդյունքներն են:   

N Հարց Այո Ոչ Այլ 

պատասխան 

1 Կարևո՞ր է արդյոք էկոլոգիական 

դաստիարակությունը աշակերտների համար:                   

15   

2 Համարու՞մ եք   ձեզ տեղեկացված 

էկոլոգիական խնդիրներին:                                         

15   

3 ․   Համարու՞մ եք արդյոք ձեզ բնության 

անբաժանելի մասնիկը: 

15   

4 Կարևո՞ր է անտառի 

կենսաբազմազանության պահպանումը 

բնության և մարդկության համար:                                                                                                                                                     

15   

                                                                                                                                      

<<Ի՞նչ կառաջարկեք անտառների կենսաբազմազանության պահպանման համար 

>>   հարցին  ուսուցիչների կողմից հնչեց հետևյալ առաջարկը:    

• Անտառների բարիքների օգտագործումը պետք է լինի պլանավորված, 

պետական մակարդակով, որը կնպաստի անտառների և բնության 

պահպանությանը: 

 Այնուհետև  հարցում իրականացրի  մի խումբ բնագիտական առարկաների 

ուսուցիչների հետ։ Հարցմանը մասնակցեցին 4 ուսուցիչ։  

N Հարց Այո Ոչ Այլ պատասխան 

1 Համարու՞մ եք  արդյոք ձեզ բնության 

անբաժանելի  մասնիկը։ 

4   

2 Համարու՞մ եք ձեզ բավականին 

տեղեկացված էկոլոգիական խնդիրներին 

4   

3 Ձեր դասավանդած առարկայի շրջանակում 

տալի՞ս եք արդյոք էկոլոգիական 

դաստիարակություն։  

 

4   

4 Կարևո՞ր է էկոլոգիական 

դաստիարակությունը երեխաների համար։ 

 

4   

5 Համարու՞մ  եք   արդյոք 

արտադասարանական պարապմունքները 

և էքսկուրսիանները  էկոլոգիական 

դաստիարակության արդյունավետ միջոց։ 

 

4   

 

5-րդ հարցի առումով  ուսուցիչները կատարել էին հետևյալ դիտարկումները.   

-Սովորողները էկոլոգիական գիտելիքներ ստանում են քիմիայի, ֆիզիկայի, 

աշխարհագրության, հայ գրականության և մյուս առարկաներից։ Այդ գիտելիքների 

պաշարը նրանց օգնում է արտադասարանական պարապմունքների ժամանակ 

ցուցաբերել ճիշտ վերաբերմունք բնությանը , գտնել ելքեր, անել 

առաջարկություններ էկոլոգիական խնդիրների վերաբերյալ։  Բոլոր ուսուցիչների 

կարծիքով էքսկուրսիանները և արտադասարանական պարապմունքները 

արդյունավետ են էկոլոգիական դաստիարակության համար։ 

 

 

ԵԶՐԱԿԱՑՈՒԹՅՈՒՆ 

Հարցում կատարելու ընթացքում եկա այն եզրակացության, որ երեխաները 

արտադասարանական պարապմունքների և էքսկուրսիաների ժամանակ ձեռք են 

բերում բավարար քանակի գիտելիքներ շրջակա միջավայրի, անտառի 

կենսաբազմազանության մասին։ Սիրեցին բնությունը, բույսերին, կենդանիներին։ 

Իմացան անտառի դերի և նշանակության մասին բնության և մարդկության համար։   

Ինչպես տեսանք, երեխանները գիտակցեցին բնապահպան գործունեության 

անհրաժեշտությունը մեր ժամանակներում,  որը դարձել է համամարդկային 

հիմնախնդիր։ Ուսուցիչները նույնպես կարևորեցին էկոլոգիական 

դաստիարակությունը դպրոցում։  Երեխանները  12- ամյա կրթության ընթացքում 

ձեռք են բերում գիտելիքներ, որոնցով  ճանաչում են բնությունը․ 

արտադասարանական պարապմունքների ժամանակ ձեռք են բերում փորձնական 

գիտելիքներ։ Այդ գիտելիքները երեխանների մեջ զարգացնում են ուսումնասիրելու, 

հետազոտելու կարողություններ։ Ինչպես պարզվեց, և՛ ուսուցիչները, և՛ 

աշակերտները կարևորեցին արտադասարանական պարապմունքների և 

էքսկուրսիանների դերը էկոլոգիական  դաստիարակության հարցում։ Հարցումներ 

կատարելուց հետո համոզվեցի, որ արտադասարանական պարապմունքների և 

էքսկուրսիանների անցկացումը շատ կարևոր է աշակերտների էկոլոգիական 

դաստիարակության համար։      

    Այսպիսով՝ էկոլոգիական դաստիարակությունը անմիջապես կախված է 

էկոլոգիական գիտակցության, էկոլոգիական կուլտուրայի և գիտելիքների 

մակարդակից: Էկոլոգիական դաստիարակությունը չափանիշ է համարվում մարդու 

գործնական և հոգատար վերաբերմունքը շրջակա միջավայրի նկատմամբ և այդ 

վերաբերմունքի համապատասխանեցումը հասարակական նորմերին: 

      Նպատակաուղղված մանկավարժական գործընթացի պայմաններում 

էկոլոգիապես դաստիարակված մարդու ձևավորումը ենթադրում է բնական և 

սոցիալական միջավայրի գործոնների մասին գիտական գիտելիքների 

օրգանական միասնություն : 

     Մենք, այժմ ապրում են էկոլոգիական այնպիսի  ժամանակաշրջանում, ուր ամեն 

պահի կարելի է սպասել էկոլոգիական աղետի: Դա գլոբալ խնդիր է և վերաբերում է 

բոլոր ազգերին: 

     Հայաստանում  առկա  էկոլոգիական խնդիրները  հասնում են մեծ չափերի: 

Որպես օրինակ՝ բերենք այն փաստը, որ ընդհանուր տվյալներով յուրաքանչյուր 

մարդու հասնում է շատ քիչ կանաչ տարածք: Այդ տարածքները ոմանք 

օգտագործում են սեփական նպատակների համար, հաշվի չառնելով դրա 

հետագա վտանգավորությունը: Ոչնչացնում են զբոսայգիները՝ այն դարձնելով 

սրճարաններ կամ զվարճանքի վայրեր: 

       Կանաչ տարածքների բացակայության հետևանքով է, որ հիվանդությունների 

քանակը չափից դուրս շատացել է, ինչպես նաև ոչնչանում են այդ տարածքներում 

ապրող կենդանիների տեսակները: 

     Էկոլոգիական դաստիարակության գործընթացի հիմքում ընկած են 

սովորողների հոգեկան որակները, բնության նկատմամբ հետաքրքրությունը, 

արժեքային դիրքորոշումներն ու հարաբերությունները: 

                                          Օգտագործված գրականության ցանկ 

<<Կենսաբանություն 12 >>- 2011թ․  Ա․ Գևորգյան,  Դ․ Դանիելյան,  Գ․ Սևոյան       

<<Բնօգտագործում  և  բնապահպանություն>>- 1999    Ա․ Գասպարյան,  Ռ ․ 

Մկրտչյան,  Լ․Վալեսյան  

<<Շրջակա միջավայր և բնապահպանություն>>- 2010թ․Մելանյա Դավթյան 

   Ամիրջանյան Յու.Ա., Մանկավարժություն, Երևան, 2005թ.: 

 Ասատրյան Լ.Թ, Ավանեսյան Լ.Գ., Սահակյան Ա.Ս., //Էկոլոգիական 

դաստիարակության համակարգը ավագ դպրոցում//, Երևան, 2003թ.: 

Ասատրյան Լ.Թ., //Էկոլոգիական դաստիարակության հիմունքները//, Երևան,  

Հովսեփյան  , Մարուխյան    , «Անձի էկոլոգիական կուլտուրա», Երևան, 2005թ.: 

Հավելված 1 

 

Հավելված 2 

Երկրագնդի բուսական ռեսուրսների կազմում առանձնահատուկ տեղ է գրավում 

անտառների պահպանությունը։ Երկրագնդի կենդանի բուսազանգվածը կազմում է 

Ավտոմեքենա 
44%

Ջեռուցում

20%

Արդյունաբերությ
ուն 14%

Աղբի այրում 
5 %

1770 մլրդ տոննա, որից 1640 մլրդ տոննան, այսինքն՝ 93%-ը, բաժին է ընկնում 

անտառներին։ Աշխարհի երկրների մեծ մասում տեղի է ունենում անտառների 

անխնա շահագործում, անտառների ոչնչացում։ Այդ պատճառով անտառային 

տարածքները տարեցտարի պակասում են։ Անտառային տարածքներին մեծ վնաս 

են հասցնում անտառային հրդեհները։ Հրդեհները հանգցնելու համար երբեմն կարիք 

է լինում միջազգային օգնություն։ Հրդեհների պատճառները կարող են լինել 

մարդկային և բնական։  

          Անտառում աճում են բույսերի և ծառերի բազմաթիվ տեսակներ, որոնք մեծ 

նշանակություն ունեն մարդկանց համար։  Անտառապատ տարածքների կրճատման 

հետևանքով մթնոլորտում պակասում է  O2-ի քանակը, որի հետևանքով ավելանում է  

CO2-ի քանակը և տեղի է ունենում կլիմայի տաքացում։  Անտառապատ 

տարածքների կրճատման հետևանքով ուժեղանում է հողերի էրոզիան, 

անապատացումը, քայքայվում է բնական էկոհամակարգը,  ավելանում են 

երաշտները։   Ուժեղանում է ջրային հոսքը,  ավելանում է ջրհեղեղների քանակը։ 

Մեզ բաժին հասած սուղ քանակի անտառները հարուստ են ուրույն տեսակային 

կազմով: Սառցադաշտային ժամանակաշրջանում վերջնականապես ոչնչացել են 

անտառների խոնավասեր ու ջերմասեր տեսակները, և մերձարևադարձային 

փարթամ անտառներն իրենց տեղը զիջել են լայնատերև անտառներին, որտեղ 

գերիշխում են հաճարենին, կաղնին և այլ տեսակներ։ Հաճախ ենք լսում, որ 

անտառները երկրագնդի թոքերն են և թթվածնի հիմնական մատակարարները։ 

Հետևաբար, անտառի և դրա կենսաբազմազանության պահպանման խնդիրն այսօր 

աշխարհի բոլոր երկրների համար բնապահպանական կարևորագույն 

հիմնահարցերից մեկն է:  Անտառները պաշտպանում են հողերի արգավանդ 

շերտերը հողմահարումից։ Անտառների ծառերի արմատները նպաստում են, 

որպեսզի ջուրը ներթափանցի հողի ներքին շերտերը, որի արդյունքում փոխվում է 

հողի խոնավությունն ու կանխվում է հողի աղակալումը։ Անտառները ամրացնում են 

նաև սորուն ավազները։ Հողերը ողողումից պաշտպանելու համար հատկապես 

կարևոր են մեծ թեքություններում գտնվող անտառները:  

          Զարգացող երկրների բնակչության ավելի քան 70%-ն օգտվում է ավանդական 

դեղամիջոցներից, որոնցից կեսից ավելին ստացվում են անտառային բույսերից: 

Բոլորիս հայտնի Ասպիրինի ստացման համար օգտագործվում են ուռենու ծառից 

https://hy.wikipedia.org/wiki/%D5%80%D5%B8%D5%B2%D5%B4%D5%A1%D5%B0%D5%A1%D6%80%D5%B8%D6%82%D5%B4
https://hy.wikipedia.org/wiki/%D4%B1%D5%BE%D5%A1%D5%A6
https://books.google.am/books?id=y0E3AQAAMAAJ&pg=PA4&lpg=PA4&dq=medicine+80%25+forest&source=bl&ots=0tp_lsbTCh&sig=ACfU3U36Zn9NdSF153LCOkYqVDMmamBTKA&hl=en&sa=X&ved=2ahUKEwjHjfu3m8viAhVy1qYKHfwWAjoQ6AEwCXoECAgQAQ#v=snippet&q=%20medicine%20forest%20%25&f=false

արտազատված նյութեր, իսկ քաղցկեղի դեմ դեղորայքի շուրջ 70%-ի համար` 

արևադարձային անտառների բույսեր: 

Հավելված 3 

Կենդանի բազմազանության պահպանությունը 

 Կենդանիների  բազմազանության պահպանությունը էկոլոգիայի կարևոր    

խնդիրներից է։17-րդ դարից սկսած՝ երկրի երեսից անհետացել են՝ 

 

           Ձկներ  -    23 տեսակ        

 

 

        Սողուններ  -   28 տեսակ 

 

        Թռչուններ  -   130 տեսակ 

0,12% 

0,28% 

        Կաթնասուններ -   83 տեսակ 

 

Կենդանիների բազմազանության, դրանց առանձին տեսակների պահպանության 

մեթոդներն ու միջոցառումները բազմազան են։ Այդ միջոցառումներին 

կազմակերպված բնույթ տալու նպատակով և դրանց արդյունավետությունը 

բարձրացնելու համար անհրաժեշտ է նախ և առաջ բացահայտել այն 

բուսատեսակները և կենդանատեսակները որոնք ոչնչացման վտանգի տակ են: 

Կազմվեցին Կարմիր գրքեր, որտեղ հազվադեպ և ոչնչացման եզրին գտնվող 

կենդանիների համակարգված ցուցակն է։ Բնապահպանական նպատակներով 

ստեղծվել են   արգելոցներ, արգելավայրեր, ազգային պարկեր։ 

Հավելված 4 

Հայաստանը համարվում է անտառներով աղքատ երկիր։ Հայաստանի տարածքի 

միայն 10%-ն է ծածկնած անտառներով։ Վերջին տարիներին մարդկանց կողմից 

անխնա կատարվող անտառահատումները բերեցին նաև անտառում ապրող շատ 

կենդանիների, թռչունների ոչնչացմանը։ Իսկ անտառի դերն ու նշանակությունը շատ 

մեծ է ամբողջ մարդկության համար։ Անտառները  համարվում են  երկրագնդի 

թոքերը, օդը հարստացնում են  Օ2-ով, արտադրում են ֆիտոնցիդներ, որոնք օդը 

մաքրում են  հիվանդություններ առաջացնող  բակտերիաներից։ Ինչքան շատ 

անտառներ ունենանք, այնքան օդը մաքուր կլինի։ Անտառում աճում են շատ 

0,43% 

1,93% 

պտղատու և հատապտղատու ծառեր, ծառերի շատ տեսակներ, որոնք արժեքավոր 

փայտ ունեն։  Անտառը համարվում է եկամտի և ապրուստի միջոց։ Այդ նպատակով 

աշակերտները պետք է մասնակցեն անտառապահպան միջոցառումներին։ Մեր 

երկիրը պլանավորված պայքարում է անտառահատումների դեմ։ Օդի 

աղտոտվածությունն առաջացնում է նյարդային, սիրտ-անոթային, շնչառական 

համակարգերի, տեսողական օրգանների  շատ հիվանդություններ։ Այդ պատճառով 

է, որ առողջարանները կառուցվում են այն վայրերում, որտեղ շատ անտառներ կան։ 

Աշակերտներին շատ հետաքրքրեցին  անտառին վերաբերող խնդիրները, որոշեցին, 

որ փայտի փոխարեն կարելի է օգտագործել վառելիքի այլ տեսակներ։ Օրվա 

վերջում երեխանները խնամքով մաքրեցին այն տարածքը, որտեղ իրենք նստել էին, 

աղբը հավաքեցին ու հեռացրին անտառից։   Զգուշորեն հանգցրին կրակը, որն 

իրենք էին վառել, որպեսզի չդառնա հրդեհների պատճառ։ Երեխանները գիտեին՝ 

ինչպես պետք է պահեն իրենց բնության մեջ, լինեն պատասխանատու և  ուշադիր 

ամեն ծառի ու թփինկատմամբ։    

 

 

Սևանի էկոլոգիական խնդիրները 

«Եթե Սևանի մակարդակը բարձրանա, ջրի տակ են մնում 2770 հա անտառ, որից 

600-ը մենք այս տարի մաքրում ենք, 2.2 կմ նոր ճանապարհ, որը մենք կառուցում 

ենք, Լճաշենի և Սևանի արանքում 5 մ-ով բարձրացնում ենք ճանապարհը: Բացի 

այդ, ջրի տակ են մնում 18 կմ էլեկտրահաղորդման համակարգեր և 19 կմ 

գազատար, որոնք բոլորը տեղափոխվելու են»,- լրագրողներին հայտնեց ՀՀ 

նախագահին առընթեր Սևանի հիմնահարցերի հանձնաժողովի նախագահ 

Վլադիմիր Մովսիսյանը:  

Այսօր, բանախոսի տվյալներով, մինչև 1908 մետրը գոյություն ունի 1690 

ափամերձ կառույց` անօրինական և ընդամենը 66` օրինական: 

«Այն բոլոր կառույցները, որոնք 1905 մետրից ներքև են, պետք է մաքրվեն` 

օրենքով սահմանված կարգով. որոնք օրինական են, պետք է օրենքով 

սահմանված կարգով փոխհատուցվեն, որոնք անօրինական` օրենքով 

սահմանված կարգով, առանց փոխհատուցումների մաքրվեն»,- ասաց Վլադիմիր 

Մովսիսյանը: 

 

Ըստ բանախոսի, մաքուր ջուր ունենալու նպատակով ուշադրության են արժանի 

նաև կենսաբազմազանության հարցերը` ֆլորայի, ֆաունայի ձկնապաշարների 

խնդիրները:  

 

 

 

 

 

                             

 

 

             

 

 

 

 

 

 

 

 



 
25 

 

 

 

 


